
МаЛЭЛЛа ТТ V „ жа»Л¥ЛЧЛЛ»*----------------------------------------------------------------------------------------------------------— ^
2023 М ӑОТ 3 С п  I С 111 жОУ13жЖ^С-1т1 ОшгаАрхиповасӑтҫҫыртюрӑсенпухшшчвтлвнсвтухрӗ. ҪҪӗнӗ кӗнеке)

? г ? Ж~̂ Ж~̂ Кӗнекен ячӗ -«Атте килӗ эс -шурхурӑн».

Авторӗсем -  иккӗшӗ те Ҫӗмӗр- 
ле районӗнчен: Юрий Дмитриевич 
Кудаков Хутар ялӗнче ҫуралса ӳснӗ, 
Канашри педагогика училищинчен 
тата Хусанти педагогика институчӗн 
музыка уйрӑмӗнчен вӗренсе тухнӑ, 
кайран ҫур ӗмӗре яхӑн Шупашкарти 
И.Я. Яковлев ячӗллӗ педагогика ин- 
ститутӗнче студентсене баянпа аккор- 
деон класӗнче аслӑ пӗлӳ панӑ. Паян 
паллӑ педагога ун патӗнче вӗреннӗ 
ҫӗршер ҫын тав тӑвать, мӗншӗн те- 
сен вӗсене педагогика ӑслӑлӑхӗсен 
кандидачӗ, Чӑваш Республикин тата 
Раҫҫей Федерацийӗн культурӑн тава 
тивӗҫлӗ ӗҫченӗ Юрий Кудаков доцент 
анлӑ тавракурӑм тата тарӑн пӗлӳ пар- 
неленӗ, музыка инструменчӗсен вӑрт- 
тӑнлӑхӗсемпе тӗплӗн паллаштарнӑ.

Унсӑр пуҫне, пурте пӗлетӗр 
ӗнтӗ, Юрий Дмитриевич - пӗтӗм 
халӑх хисеплекен композитор. Вӑл 
кӗвӗленӗ «Хурлӑхан», «Кӑвак чечек- 
сем», «Чӑваш ҫӗрне килсе курсамӑр», 
«Ҫулҫӑ тӑкӑнать кӗркунне», «Пиҫет 
пилеш, пиҫет палан», «Пире тӑван 
кӗтсе тӑрать» тата ытги вуншар ҫе- 
пӗҫ хайлав чӑн-чӑн халӑх юррисем 
пулса тӑчӗҫ. Ахальтен мар ӗнтӗ ком- 
позиторӑмӑр Ҫӗҫпӗл Мишши ячӗллӗ 
преми хисеплӗ ятне тивӗҫнӗ. Талантлӑ 
баянҫӑ пулнӑ май, Юрий Дмитриевич 
Мефодий Денисов, Тамара Чумакова, 
Иван Христофоров, Зоя Лисицина, Та- 
мара Гурьева пек юрӑ ӑстисемпе пӗр- 
ле ҫӗршывӗпех ҫӳренӗ, халӑха чаплӑ 
концертсемпе савӑнтарнӑ.

Нумаях пулмасть композиторӑмӑр 
юбилей уявне иртгерчӗ, суйласа илнӗ 
юррисенчен чечек ҫыххи туса тӑван 
республикӑна парнелерӗ. Паллах, 
уяв концертӗнче Ольга Архипова 
сӑввисемпе ҫырнӑ юрӑсем те сумлӑн 
янрарӗҫ.

Ҫавна май Ольга Александровна 
Архипова пурнӑҫӗпе ӗҫӗ-хӗлӗ ҫинче 
те кӗскен те пулин чарӑнса тӑрар-ха. 
Ҫӗнтерӳллӗ хӑватпа кӗнеке авторӗ 
кӑҫал 94 ҫулне паллӑ тӑвать. Унӑн пул- 
тарулӑхӗ чылай ҫул ӗнтӗ тӗрлӗ енлӗ 
аталанса пырать: пултуруллӑ вӗрен- 
текен, ҫыравҫӑ, сӑвӑҫ, фольклорист, 
общество деятелӗ, ӗҫпе вӗрентӳ тата 
тыл ветеранӗ, вӑрҫӑ ачи. Ҫак сумлӑ та 
пысӑк тавра курӑмлӑ чӑваш хӗрарӑмӗ 
хӑй вӑхӑтӗнче темӗнле йывӑр ла- 
ру-тӑрура та вутра та ҫунман, шывра 
та путман, нимӗнрен те хӑраман.

Ҫураласса сӑвӑҫӑмӑр Красноар- 
мейски тӑрӑхӗнчи Тусай ялӗнче хастар 
колхозниксен кил-йышӗнче 1929 ҫул- 
та ҫуралнӑ. Тусай ялӗ Трак тӑрӑхӗнчи

палла ялсенчен пери шут- 
ланать. Чӑвашсен пин- 
пин ялӗнчен пӗри вӑл.
Авалхи ватӑ ял. Ольга 
Александровнӑн ачалӑхӗ 
колхозсем йӗркеленнӗ 
пӑтравлӑ вӑхӑтпа, Тӑван 
ҫӗршывӑн аслӑ вӑрҫин 
1941-1945 ҫулӗсемпе пӗр 
килнӗ. Ачалӑх саманчӗпе 
киленсе, выляса-кулса 
пурӑнма майӗ те пулман.
Вӑрҫӑ ҫулӗсенчи йывӑр 
пурнӑҫ, пысӑк ҫухату, 
канӑҫсӑр йывӑр ӗҫсем, 
хырӑм выҫҫи, ачалӑха 
туртса илнӗ асаплӑ кун- 
сем, вӑрҫӑ ачине, пурнӑҫ 
ҫине ӳссе ҫитӗннӗ ҫын- 
сем пек тарӑннӑн пӑхма, 
шухӑшлама вӗрентнӗ.

Вӑтам пӗлӳ илнӗ 
хыҫҫӑн Ольга комсомолка 
Шупашкарти педагогика 
институчӗн чӑваш чӗлхи- 
пе литературин уйрӑмне 
вӗренме кӗрет. Унпа 
пӗрле вӗренекенсем хушшинче мӗн- 
ле матгур студентсем пулнӑ-ха тата: 
кайран паллӑ чӗлхеҫе тухнӑ Анатолий 
Горшков, Александр Галкин поэт, Ни- 
колай Терентьев писатель-драматург, 
Зоя Нестерова ҫыравҫӑ, Аркадий Ма- 
лов куҫаруҫӑ, драматург...

Мӗнлерех ӑсчахсем пулас учи- 
тельсен ӑс-хакӑлне туптаман-ши 
тата! Василий Георгиевич Егоров, 
Михаил Яковлевич Сироткин, Семен 
Петрович Горский паллӑ профессор- 
сем вӗрентнӗ вӗсене. Ӗмӗр манми 
хальхи паллӑ чӑваш чӗлхеҫисемпе 
сӑмахҫисем тӑван чӗлхе, тӑван сӑмах 
пархатарне ӗмӗрлӗхех чун-чӗрене ви- 
тернӗ. Института Ҫемен Элкер, Петӗр 
Хусанкай, Стихван Шавли, Аркадий 
Ӗҫхӗл тӑтӑшах пырса ҫӳренӗ, хӑй- 
сен ҫӗнӗ хайлавӗсемпе паллаштарнӑ. 
Унашкал хавхалануллӑ сывлӑш така- 
ма та ҫунатлантарса ярӗ. Епле чӑтӑн- 
ха ӗнтӗ ҫавнашкал лару-тӑрура сӑвӑ 
е калав ҫырса пӑхмасӑр? Шӑпах ҫав 
хӑват асамлӑхӗ сӑвӑ тӗнчине ҫавӑтса 
кӗнӗ те ӗнтӗ Ольгӑна. Сӑмах хӗлхемӗ 
алла калем тытгарать, чуна ҫӗнӗ 
шухӑшпа ҫунатлантарать. Вӗренӳре 
пуҫаруллӑскер, хӑй те сисеймен-тӗр, 
сӑвӑ калӑплас тӗнчене вирхӗнсе кӗрет. 
Купӑс та, гитара та калать Тусай хӗрӗ, 
хорта та юрлать, вӗренӳре те малта 
пырать.

Диплом илнӗ хыҫҫӑн ҫамрӑк учи- 
тельница пӗр вӑхӑт Ӗлчӗк тӑрӑхӗнче,

унтан вӑтӑр икӗ ҫул хушши Ҫӗмӗрле 
районӗнчи Юманай шкулӗнче вӗрен- 
тет. Шкул дирекгорӗ, Элӗк енчи 
Тури Выл каччи Севастиан Архипов, 
вӑрҫӑ патгӑрӗ, унӑн мӑшӑрӗ пулса 
тӑрать. Ольгӑпа Севастиан Архипо- 
всем патне, Юманай шкулне тӑван 
халӑхӑмӑр паллӑ ҫыннисем Никифор 
Ваҫанкка поэт, Петр Сизов ӳнерҫӗ, 
Совет Союзӗн геройӗ Федот Орлов 
летчик, Герасим Харлампьев-Пилеш 
ҫыравҫӑ-ӳнерҫӗ, Александр Артемьев 
Чӑваш халӑх писателӗ тӑтӑшах пырса 
ҫӳренӗ. Вӗсем Архиповсене пурнӑҫ 
тӗллевӗсене пурнӑҫлама хавхалану 
кӳнӗ. Ольга Александровна пурнӑҫ 
тӑршшӗпех чӑвашлӑхшӑн, ӑна сӳнме 
парас мар тесе нумай вӑй хунӑ, чун- 
не парса ӗҫлеме тӑрӑшнӑ. Юманай 
шкулӗнче вӑл йӗркелесе янӑ чӑваш 
чӗлхипе литература кабинетне пыр- 
са кӗрсенех чӑвашлӑх тӗнчине лек- 
нӗн туйӑннӑ. Ачасене «Ылтӑн тата 
хурҫӑ перо» тӑван чӗлхепе литература 
кружокне явӑҫтарнӑ: сӑвӑсем, тӗр- 
лӗ калавсем ҫырма вӗрентнӗ. Пиҫсе 
ҫитнӗ хайлавсем «Ҫамрӑк хунавсем» 
литература альманахӗнче, «Пионер 
сасси», /«Тантӑш»/ хаҫатра, «Хатӗр 
пул» /«Самант»/ журналта пичетлен- 
нӗ. Пултаруллӑ педагога Шупашкар- 
ти вӗрентекенсен пӗлӗвне ӳстерекен 
института лекцисем вулама час-ча- 
сах чӗннӗ. Тӑван халӑх йӑли-йӗркине 
аталантарас, юрри-ташшине упраса 
хӑварас тӗллевпе шкул ачисемпе, ял

яш-кӗрӗмӗпе фольклор ушкӑнӗ йӗр- 
келенӗ. Вӑл вӗренекенсемпе пӗрле 
Ҫӗмӗрле тӑрӑхӗнчи ял халӑхӗнчен 
ватгисен сӑмахӗсем, такмаксем, ка- 
ларӑшсем, аваж и  юрӑсем мӗн чухлӗ 
пухман-ши! Учительница пуҫарӑвӗпе 
шкулта вӗренекен ачасен ашшӗ-амӑш- 
не явӑҫтарса чӑваш халӑх уявсем тата 
тӗрлӗ мероприяти ирттернӗ.

Пурӑна киле шӑпах ҫак вучахран 
шӑранса тухаҫҫӗ те ӗнтӗ паллӑ 
чӗжеҫӗсем, артистсем, фольклори- 
стсем, чӑваш ӳнерҫисемпе культура 
ӗҫченӗсем. Ольга Архиповӑн вӗре- 
некенӗсен хушшинче Чӑваш Респу- 
бликинче, Раҫҫейре паллӑ ҫын пулса 
тӑнисем чылаях. Вӗсем йышӗнче ҫар 
ҫыннисем те, ученӑйсем те, патшалӑх 
тытӑмӗнчи ертӳҫӗсем те, хуҫалӑх 
ӗҫӗнчи пысӑк ӑстасем те пур.

Паян Ольга Александровна Ар- 
хипова тивӗҫлӗ канура, Ҫӗмӗрле рай- 
онӗнчи Юманай ялӗнче пурӑнать. 
Ӑна ҫӗр ҫула пуснӑ тесе калама питӗ 
йывӑр. Сумлӑ ветеран чӑннипех те 
пуян, нумай енлӗ, интереслӗ пурнӑҫпа 
пурӑнать. Вӑл -  сӑвӑҫӑ, вӑл -  ҫыравҫӑ. 
Хӑйӗн сӑввисенче ҫамрӑк ӑрӑва тӑван 
чӗж е вӑйне туйма, чӑвашлӑха упрама, 
юратнӑ тӑван халӑхпа пӗрле пурӑнма 
вӗрентет. Ҫирӗм виҫӗ юрӑ кӗвӗлерӗ 
кӳршӗ ял композиторӗ Юрий Куда- 
ков унӑн сӑввисемпе. Ҫав юрӑсенче 
-  тӑван тавралӑх илемӗ, чун хӗжемӗ, 
пурнӑҫ таппи, ҫамрӑк ӑру аталанӑвӗ.

«Ӑтте килӗ эс -  шур хурӑн» ҫӗнӗ

кенекене, ике ентеш парнине, халах 
Шупашкарти Наци библиотекинче 
пухӑнса пахаларӗ. Поэтсем те, тӗп- 
чевҫӗсем те, «Сӑрнай» халӑх юрӑ уш- 
кӑнӗ те пулчӗҫ унта. Кӗнекери юрӑсем 
пӗрин хыҫҫӑн тепри янрарӗҫ, тӑвӑллӑн 
алӑ ҫупни кӑмӑла ҫӗклерӗ. Акӑ вӑл, 
икӗ пултуруллӑ ентешӗн чун-чӗре 
пархатарӗ! Хӑтлав ларӑвӗнче филоло- 
ги ӑслӑлӑхӗсен кандидачӗ Александр 
Мефодьев, кӗнеке рецензенчӗ Альби- 
на Юрату, Чӑваш Республикин тава 
тивӗҫлӗ вӗрентекенӗ Геронтий Ники- 
форов, «Ҫулӑм» ансамбль ертӳҫи Ге- 
оргий Хавал, Николай Эриванов ком- 
позитор, кӗнеке авторӗ Юрий Кудаков 
тата ытгисем тухса калаҫрӗҫ, юрӑсен 
пуххи, кӗвӗ нотисемпе кӑларнӑрскер, 
шкулсемшӗн те, библиотекӑсемшӗн 
те, пултарулӑх коллективӗсемшӗн те 
усӑллӑ пулнине палӑртӗҫ.

«Атге килӗ эс -  шур хурӑн» кӗне- 
кене вулакансем юратса кӗтсе илессе 
чунтанах шанатпӑр. Сӑпайлӑ та ҫивӗч 
ӑслӑ, пултаруллӑ ентешӗмӗрсене Оль- 
га Архипова сӑвӑҫпа Юрий Кудаков 
композитора ҫирӗп сывлӑх, ҫӗнӗ вӑй- 
хал, пултарулӑхра татах сулмаклӑ 
утӑмсем, пысӑк ҫитӗнусем тума сунат- 
пӑр. Ҫӳл тӳпе те пиллет, тӑван халӑх 
та ырлӑх-сывлӑх сунать сире, хисеплӗ 
вӗрентекенӗмӗрсем!

Ӑнӑҫуллӑ пултӑр «Атге килӗ эс -  
шур хурӑн» ҫӗнӗ кӗнеке вӗҫевӗ!

Юрий СЕМЕНТЕР, 
чӑваш халӑх поэчӗ.


